ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
421. fundur byggðarráðs Húnaþings vestra, haldinn mánudaginn 9. janúar 2006 kl. 10:00 á skrifstofu sveitarstjóra.

Dagskrá:

1. Viðræður við Hrein Sigurðsson, framkvstj. Íslensks lindarvatns ehf.

2. Viðræður við forstöðumann tæknideildar og verkstjóra áhaldahúss.

3. Fjárhagsáætlun fyrir Húnaþing vestra og fyrirtæki 2007,2008,2009, kynning.

4. Umsókn um námsvist utan lögheimilissveitarfélags.

5. Erindi Þórðar Skúlasonar og Þorvalds Böðvarssonar.

6. Launamálaráðstefna Launanefndar sveitarfélaga 20. janúar 2006.

7. Fundargerð 730. fundar stjórnar Sambands íslenskra sveitarfélaga.

8. Erindi Lionsklúbbs Skagastrandar.

Afgreiðslur:

1. Til fundar við byggðarráð er mættur Hreinn Sigurðsson, framkvæmdastjóri Íslensks lindarvatns ehf. Hreinn greindi frá áformum fyrirtækisins um rekstur verksmiðju á Hvammstanga er annist átöppun drykkjarvatns og sölu til erlendra aðila. Hreinn óskaði eftir því að gerður verði samningur milli fyrirtækisins og Húnaþing vestra um sölu og afgreiðslu á vatni frá vatnsveitu sveitarfélagsins. Byggðarráð felur sveitarstjóra að leggja drög að slíkum samningi við fyrirtækið.
2. Rætt við forstöðumann tæknideildar og verkstjóra áhaldahúss um ýmsar verklegar framkvæmdir, m.a. skoðun á lagnaleið vatnsveitu að húsnæði Upphafs og endis ehf. við Höfðabraut 27, lýsing heimreiða í dreifbýli, bæjarmerki, skipulagsmál og undirbúning að hönnun viðbyggingar leikskóla.
3. Sveitarstjóri og skrifstofustjóri kynntu forsendur fjárhagsáætlunar Húnaþings vestra og fyrirtækja fyrir árin 2007, 2008 og 2009. Áætlunin verður tekin til fyrri umræðu á fundi sveitarstjórnar þann 12. janúar nk.
4. Fram lögð umsókn um námsvist utan lögheimilissveitarfélags. Um er að ræða umsókn frá Reykjanesbæ vegna nemanda er stunda mun nám við Grunnskóla Húnaþings vestra. Byggðarráð samþykkir erindið.

5. Erindi Þórðar Skúlasonar og Þorvaldar Böðvarssonar lagt fram. Í erindinu óska þeir umsagnar sveitarstjórnar vegna samkomulags þeirra um skiptingu á hluta jarðarinnar Grundar í Húnaþingi vestra. Jafnframt óska þeir staðfestingar skipulagsyfirvalda sveitarfélagsins á meðfylgjandi loftmynd Loftmynda ehf. sem sýnir skiptingu þess hluta jarðarinnar sem til skipta kemur. Byggðarráð samþykkir að vísa erindinu til umsagnar skipulags- og byggingarnefndar.
6. Bréf Launanefndar sveitarfélaga lagt fram. Boðað er til Launamálaráðstefnu sveitarfélaga þann 20. janúar nk. Húnaþing vestra á rétt á að senda einn fulltrúa á ráðstefnuna. Samþykkt að sveitarstjóri fari með umboð Húnaþings vestra.
7. Til kynningar lögð fram fundargerð 730. fundar stjórnar Sambands íslenskra sveitarfélaga.

8. Fram lagt erindi Lionsklúbbs Skagastrandar. Óskað er fjárframlags frá Húnaþingi vestra vegna áforma um uppsetningu hringsjár á Spákonufellshöfða. Erindinu frestað.
Samþykkt að taka á dagskrá:

9. Byggðarráð Húnaþings vestra fagnar ákvörðun Árna Magnússonar, félagsmálaráðherra um að færa verkefni Fæðingarorlofssjóðs til Vinnumálastofnunar og í framhaldinu norður í Húnavatnssýslur. Flutningur opinberra starfa til landsbyggðarinnar er ávalt fagnaðarefni og mun samþykkt þessi tvímælalaust efla atvinnulíf í Húnaþingi. Byggðarráð Húnaþings vestra lýsir sig reiðubúið að vinna að framgangi verkefnisins í samvinnu við þá aðila sem um það munu fjalla.
Fundargerð upplesin og samþykkt.

Fundi slitið kl. 12:20.
Guðný Helga Björnsdóttir(sign.),

Skúli Þórðarson(sign.),

Heimir Ágústsson(sign.),
Oddur Sigurðarson(sign.),
Elín R. Líndal(sign.).
